
San Juan 14










Noga Juan Jesucristuman yaracog masiqui carmi
wauguiqui cayca. Jesucristuman yaracog carmi

nogapis gamcunanuy nacarpis awantayca

y gamcunawan Tayta Diospa munayninman
chrayashag.




Tayta Diosninchipa willacuyninta y Jesucristupa
willacuyninta willacungapitam Patmos islachru
caycara.




Chay hora Santu Espiritupa munayninchru caycara y
ricara cieluchru mandananpag jamacunan caycagta.
Chay mandananpag jamacunanchru Dios jamaraycagta
ricara.

Chaynuypis mayara Tayta Diosninchi camangancuna
cieluchru, cay pachachru, pacha rurinchru,
lamar rurinchru y chaychru lapan
caycagcuna caynuy nircagta:
“Mandananpag jamacunanchru
jamaraycag y Carni alabasha,
respitasha, munayniyog imaypis
iImaycamapis
cayculachun.”




Tayta Dios canganpita juc marca mushog Jerusaléen
yarpaycamogta ricara. Chay marca camaricusha caran
casarananpag shumag ropasha jipash parlangan
mosuman aywananpanuymi. Y mayara mandananpag
Jamacunanplta flyupa caynuy nimogta: “jCananpitaga
Dios
runacunawanmi\
caycan!
Paycunawanmi
canga y paycunam
Diosman yaracog
runancuna canga.
Quiquinmi paycunawan
canga paycunapa
Diosnin cananpag.”




Chaypitana angel ricachimaran mana ushacaypa
cawachicog yacuyog mayuta. Chay yacu pasaypa
chipipaycaran y yargaycamuran Tayta Dios y Carni
mandananpag jamacunan cagpita.




Chay marca manam intita ni quillatapis nisitangachu.
Chaychru Tayta Diospa chichipayninmi achicyanga y
Carnipa chichipayninmi micherunuypis achicyanga.

Chaymanga juchasapacuna, Diosta adorananpa
truquinga jucta imatapis adoragcuna y casquicogcuna
manam yaycungachu. Chayman
yaycunga Carnipa libro de
la vida ninganchru
jutincuna escribisha
cagcunalam.




“Diospa haupagninchruga manam pipis
waganganachu. Manam wanuypis,
laquicuypis, wagaypis, nanaypis
canganachu. Unay cagcunaga
mananam cannachu; illacashanam.”




Chaychruga Tayta Dios manam pitapis mana alipag
ricangachu. Tayta Dios y Carni mandananpag
jamacunanmi chay marcachru canga. Dios
mandanganta rurag runacuna payta adorapacunga.
Paycuna lapanmi Tayta
Dioswan cara cara
ricanacunga.
Paycunapa
urcunchrumi Tayta
Diospa jutin
escribiranga.




Chaynuypis mandananpag jamacunanpa
Naupagninchru wanusha cagcunata jatuntapis
tacshatapis ichrirpaycagta ricara. Librucuna
quichracasha caran. Chaynuypis juc libro mas. Chay
libro caran “libro de la vida™ ningan. Wanusha cagcuna
juzgasha caran ima rurangancunapis
chay librucunachru escribirangan
tupu. Chaymanmi libro de la
vida ninganchru mana
jutin cagcunatapis
jitarpuran.




Santu Espiritu y Carniwan casarananpag jipashnuy
caycagpis nin: “jShamuy!” Mayagcunapis nichun:
“iShamuy!” Yacunagcaga y upuyta munagcaga mana
ushacaypa cawachicog yacuta upunanpag shamuchun.

Chaypita pipis manam pagangachu.

Tayta Diosninchi runacunata pasaypa
cuyaparmi japalan Wamranta
cachramuran payman lapan
yaracogcaga castiguman mana
aywananpag sinoga mana
ushacaypa cawananpag.




Romanos 3:23 Lapan runacunam juchacusha y Dios
munangannuy shumag cawayman manam chrayarcanchu.

Romanos 6:23 Juchacuycar cawar runa castigumanmi .
chrayanga. Senor Jesucristuman yaracuptin ichanga Tayta
Diosninchipa regalun caycan mana ushacaypa caway.

Hebreos 9:27 Lapan runa juc cutilam wanunga. Chaypitana
Tayta Dios paycunata juzganga.

] Efesios 2:8,9 Tayta Diosninchi cuyapacog cayninpa
Jesucristuman yaracungayquipita gamcunata pay
salvashushcanqui. Manam imatapis rurapacushcanquichu
salvasha canayquipag. Chaypa truquinga quiquin Tayta
Diosninchi munayninpam salvashushcanqui. Manam pipis
quiquin imatapis alita ruranganpitachu salvacusha.
Chaynuy manam pipis quiquin ruranganpita yarpar
salvacunganta alabacunmanchu.




Romanos 10:9,10 Jesucristo Sefurniqui canganta nirga y i
wanunganpita Jesucristuta Tayta Diosninchi
cawarichimunganta criyirga salvasham canqui. Jesusta
cawarichimunganta criyiptiqui Tayta Diosninchi
juchaynagtanuymi chrasquishunqui y Jesucristo Senurniqui
canganta niptiqui salvasham canqui.

San Juan 3:16,17 Tayta Diosninchi runacunata pasaypa
cuyaparmi japalan Wamranta cachramuran payman lapan
yaracogcaga castiguman mana aywananpag sinoga mana

ushacaypa cawananpag. Tayta Diosninchega Wamranta

manam runacuna castigasha cananpachu cachramuran
sinoga pay cayninpa salvasha cananpami.




1 San Juan 5:11-13 Diosninchega mana ushacaypa
cawaytam gomashcanchi. Chay cawaytaga tarishcanchi
Wamran Jesucristuta chrasquicuyninchipam. Chaymi
Diosninchipa Wamran Jesucristuta chrasquicogcaga mana
ushacaypa cawayta taripacushana. Mana
chrasquicogcagmi ichanga chay cawayta mana
taripacunrachu. Cay cartata gamcunaman escribimu Tayta
Diospa Wamranman yaracaringayquipita mana ushacaypa
cawaychrunam caycanganta musyapacunayquipami.

